ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի փետրվարի 27-ի թիվ 1 որոշմամբ և հրապարակվում է 

«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը` «ՀՀ ՊՆ-ԳՀԱՊՁԲ-23-10/15»։
Պատվիրատուն` ՀՀ Պաշպանության նախարարությունը, որը գտնվում է ՀՀ ք. Երևան Բագրևանդի 5 հասցեում, ստորև ներկայացնում է իր կարիքների համար Էլեկտրական սարքավորումների ձեռքբերման նպատակով կազմակերպված «ՀՀ ՊՆ-ԳՀԱՊՁԲ-23-10/15» ծածկագրով գնման ընթացակարգի հրավերի վերաբերյալ 2023 թվականի փետրվարի 24-ին և 25-ին ստացված հարցադրումները և դրանց վերաբերյալ 2023 թվականի փետրվարի 27-ին տրամադրված պարզաբանումները`
Հարցադրում N 1՝
Գնումների մասին ՀՀ օրենքի  14-րդ հոդվածի 1-ին մասի համաձայն՝ գնմանը վերաբերող փաստաթղթերը կազմվում և սույն օրենքով նախատեսված դեպքերում տեղեկագրում հրապարակվում են հայերեն և ռուսերեն, իսկ գնումների, այդ թվում՝ նախաորակավորման հայտարարությունները` նաև անգլերեն:

Ձեր կողմից հրավերը հրապարակված է միայն հայերեն, խնդրում ենք կատարել համապատասխան փոփոխություն և հրավերը հրապարակել նաև ռուսերեն լեզվով:

Հարցադրում N 2՝
Հրավերի 11 չ/բ  նշված է․ Փոքր խցիկի աշխատանքային տարողությունը 40 լիտրից ոչ պակաս, իսկ ջերմային ռեժիմը՝ 0⁰C-ից մինչև -18⁰C  բացասական ջերմաստիճաններում  աշխատելու հնարավորությամբ։ Հարգելի գործընկերներ, տեղեկացնում ենք, որ/փոքր խցիկ/ սառցախցիկն աշխատում է  միայն բացասական ջերմաստիճանում, ուստի այն  չի  կարող ապահովել 0⁰C։ Խնդրում եմ պարզաբանել, արդյոք    վրիպակ է։

Հարցադրում N 3՝
Խնդում ենք տրամադրել պարզաբանում ՀՀ ՊՆ-ԳՀԱՊՁԲ-23-10/15 ծածկագրով գնանշման հարցման միջոցով գնում կատարելու ընթացակարգի 15-րդ չափաբաժնի տեխնիկական բնութագրի վերաբերյալ, մասնավորապես առ այն, որ կարող են արդյոք համարժեք համարվել վերոնշյալ չափաբաժնում նշված հետևյալ տեխնիկական բնութագրով դիզել գեներատորը՝ "վառելիքի բաքի տարողությունը՝ 200 լիտրից ոչ պակաս, 8 ժամվա անընդմեջ վառելիքի պաշարի հաշվարկով, վառելիքի ծախսը 75տոկոս բեռնվածության դեպքում ոչ ավել 23 լիտր", և հետևյալ տեխնիկական բնութագրով դիզել գեներատորը՝ "վառելիքի բաքի տարողությունը՝ 180 լիտր, 8 ժամվա անընդմեջ վառելիքի պաշարի հաշվարկով, վառելիքի ծախսը 75տոկոս բեռնվածության դեպքում ոչ ավել 21,5 լիտր"։

Հարցադրում N 4՝ 

Հարգելի գնահատող հանձնաժողով.

Խնդրում եմ հստակեցնել և/կամ պարզաբանել՝ Մրցույթի հրավերի 3-10 չափաբաժինների մասով պոմպերը ուղղահայց են, թե հորիզոնական և շարժիչները մուֆտով են կպված, թե պոմպի վրա են:

Պարզաբանում N 1՝
      Հարգելի մասնակից

      Հարցմանն ի պատասխան հայտնում ենք, որ. 
      Գնումների մասին ՀՀ օրենքի 29-րդ հոդվածի 1-ին մասով սահմանված կարգով մասնակիցն իրավունք ունի հայտերի ներկայացման վերջնաժամկետը լրանալուց առնվազն հինգ օրացուցային օր առաջ գրավոր պահանջելու հրավերի պարզաբանում: Հարցումը կատարած մասնակցին պարզաբանումը տրամադրվում է գրավոր՝ հարցումն ստանալու օրվան հաջորդող երկու օրացուցային օրվա ընթացքում:

Գնումների մասին ՀՀ օրենքի 29-րդ հոդվածի 4-րդ մասով սահմանված կարգով հրավերում փոփոխություններ կարող են կատարվել հայտերի ներկայացման վերջնաժամկետը լրանալուց առնվազն հինգ օրացուցային օր առաջ, քանի որ հրավերով հայտերի ներկայացման վերջնաժամկետը սահմանված է 03.03.2023թ. ժամը 11:00-ն, ուստի 27.02.2023թ.-ին (համակարգում) հրավերի փոփոխություն հնարավոր չէ իրականացնել և բացի այդ սույն ընթացակարգի հայտարարության տեքստը տեղեկագրում հրապարակված է հայերեն, ռուսերեն և անգլերեն լեզուներով, որտեղ ներկայացված են ձեռք բերվող գնման առարկաների վերաբերյալ ընդհանուր տեղեկատվություններ ընթացակարգին մասնակցելու իրավունքի, ընթացակարգին մասնակցության հայտերի ներկայացման ձևի և վերջնաժամկետի, ընթացակարգին մասնակցելու պայմանների, ընտրված մասնակցի որոշման, ինչպես նաև ընթացակարգի վերաբերյալ բողոքարկման մասին, իսկ հրավերում ներառված տեղեկատվությունը բոլոր մասնակիցները հնարավորություն ունեն թարգմանել ռուսերեն լեզվով: 

Միաժամանակ սույն հարցմանը վերաբերող լրացուցիչ տեղեկություններ կամ հավելյալ պարզաբանումներ ստանալու անհրաժեշտության դեպքում, հանձնաժողովը պատրաստակամ է մինչև օրենքով սահմանված պարզաբանումների տրամադրման ժամկետի ավարտը կազմակերպել քննարկումներ ընկերության ներկայացուցչի մասնակցությամբ:

Պարզաբանում N 2՝
Ընթացակարգի 11-րդ չափաբաժնի տեխնիկական բնութագրով ներկայացված ջերմային ռեժիմը 00C-ից մինչև -180C բացասական ջերմաստիճաններում աշխատելու հնարավորությամբ պայմանի վերաբերյալ տեղեկացնում եմ, որ նկատի ենք ունեցել սառնախցիկի աշխատանքը միայն բացասական ջերմաստիճանով, ուստի այն վրիպակ չէ:
Պարզաբանում N 3՝
Ընթացակարգի 15-րդ չափաբաժնի տեխնիկական բնութագրով ներկայացված «վառելիքի բաքի տարողությունը` 200 լիտրից ոչ պակաս» կետը ծառայողական անհրաժեշտությունից ելնելով փոփոխման ենթակա չէ:
Պարզաբանում N 4՝
Ընթացակարգի 3-10-րդ չափաբաժինների տեխնիկական բնութագրով ներկայացված պոմպերը պետք է լինեն հորիզոնական, իսկ շարժիչները կարող են կապված լինեն մուֆտով կամ պոմպի վրա:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել                    «ՀՀ ՊՆ-ԳՀԱՊՁԲ-23-10/15» ծածկագրով գնահատող հանձնաժողովի քարտուղար Լ. Թազայանին:
Հեռախոս՝ 010-66-24-94

Էլեկոտրանային փոստ՝ «l.tazayan@mil.am»։

 «ՀՀ ՊՆ-ԳՀԱՊՁԲ-23-10/15» ծածկագրով գնման ընթացակարգի գնահատող հանձնաժողով

